EH Bildu Nafarroa parlamentu-taldeko Maiorga Ramírez Erro jaunak parlamentu-galdera egin du (PES-125). Hauxe Garapen Ekonomikorako kontseilariak informatzeko duena:
Informazio batzuk eskatzen dira Nafarroako Foru Komunitateko Administrazioaren titularitateko erabilera orokorreko hirien arteko garraio-zerbitzu erregular publikoak finantzatzeko administrazio publikoek egiten dituzten ekarpen ekonomikoei buruz.

Lehenbizi, esan beharra dago Nafarroako Foru Komunitateko Administrazioaren titularitateko erabilera orokorreko hirien arteko egungo garraio-zerbitzu erregular publikoen mantentzerako administrazio publikoek egiten dituzten ekarpen ekonomikoak zenbait modutara artikulatzen direla, ondoren adierazi bezala:
· Linea defizitarioengatik kalte-ordaina ematea. Urtero, ustiaketa-defizita duten zerbitzuak –hau da txartelen salmentarekin zerbitzu-ematearen kostu ekonomikoa sustengatzen ez direneko zerbitzuak– ematen dituzten enpresek eskubidea dute kalte-ordain ekonomiko bat jasotzeko, Garraio zuzendari nagusiaren abenduaren 1eko 365/2009 Ebazpenean ezarritakoari jarraituz; izan ere, haren bidez aldatu ziren Nafarroako Foru Komunitateko Administrazioaren titularitateko erabilera orokorreko bidaiarien garraio-zerbitzu publiko erregular iraunkorraren emakidak, eta 2009. urtean eta hurrengoetan ustiaketa-defizita duten zerbitzuen enpresa emakidadunei kalte-ordain ekonomikoa emateko araubide berezi bat ezarri zen.
· Udalekin eta garraio-enpresekin egindako hitzarmenak, zerbitzuak areagotzeko. Kasu honetan, eta oro har udal interesdunek eskatuta, Nafarroako Foru Komunitateko Administrazioaren titularitateko erabilera orokorreko hirien arteko garraio publikoko zerbitzuak areagotzera jo dugu, administrazioen arteko hitzarmenetan ezarritakoaren indarrez; izan ere hitzarmen horietan honako hauek finkatzen dira: zerbitzua bera, enpresak jaso beharreko kalte-ordain ekonomikoa eta administrazio sinatzaileen arteko banaketa. 
· Administrazioaren baimen bereziak. Erabilera orokorreko hirien arteko garraio publiko erregularreko zerbitzuak kontratatzeko modalitate bat da, non zerbitzuaren esleipenduna den garraio-enpresak jaso beharreko kalte-ordain ekonomikoa ezartzen baita, kontratuan ezarritako baldintzei eta berrikuspen-irizpideei jarraituz.
· Udalekiko eta taxilariekiko hitzarmenak, erabilera orokorreko hirien arteko garraio publiko erregularreko zerbitzuak ezartzeko ibilgailu turismoen bitartez, bereziki landa-esparruek edo populazio dentsitate txikikoek eskatuta, halakoetan efizienteagoa baita zerbitzua halako ibilgailuen bitartez ematea, zeren eta hobeki egokitzen baitzaizkie oinarrizko beharrei eta populazio txiki eta barreiatuari.
· Taxilariekiko kontratuak, erabilera orokorreko hirien arteko garraio publiko erregularreko zerbitzuak emateko ibilgailu turismoekin, halakoak eskatzen direnean. Egun dauden zerbitzuetan, finantzaketa Administrazioak eta udal sinatzaileek partekatzen dute.

Ekarpenei dagokienez, eranskin gisa gehitu dira 2005etik hasi eta 2014ra bitarteko (biak barne) urte bakoitzeko ekarpenei dagozkien taulak. Halaber, hitzarmenei buruzko informazio ekonomikoa dakarren taula berariazko bat erantsi dugu, bai eta haien oinarrizko alderdien deskribapena ere; besteak beste, udal sinatzaileak edo hitzartutako zerbitzuak ematen hasteko datak ager dira.

Ondoren, Nafarroako Foru Komunitateak eta udalek egindako urteko ekarpenen guztizkoaren laburpena jasotzen dugu:
	Urtea
	NFA
	Udalak
	GUZTIRA

	2005
	638.295,33 €
	133.328,90 €
	771.624,23 €

	2006
	724.970,11 €
	185.847,37 €
	910.817,48 €

	2007
	932.811,43 €
	266.560,35 €
	1.199.371,78 €

	2008
	1.094.245,95 €
	296.593,97 €
	1.390.839,92 €

	2009
	1.232.285,16 €
	388.651,09 €
	1.620.936,25 €

	2010
	1.272.088,74 €
	485.125,64 €
	1.757.214,38 €

	2011
	1.301.632,63 €
	510.374,76 €
	1.812.007,39 €

	2012
	1.770.588,72 €
	507.004,98 €
	2.277.593,70 €

	2013
	1.545.583,30 €
	457.216,99 €
	2.002.800,29 €

	2014
	1.560.356,67 €
	437.100,66 €
	1.997.457,33 €


Iruñean, 2015eko abenduaren 28an.
Garapen Ekonomikorako kontseilaria: Manuel Ayerdi Olaizola
(Oharra: Aipatutako eranskina eskuragarri dute foru parlamentariek, parlamentu-kudeaketako Ágora sisteman).
